
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬৪
বেল্লিক রামায়ণ।






ঘটীর ভিতরে বাবু রাখিয়াছে হেগে।

এস তার পরে, হাগা সাফ হােক্ আগে॥”

কে কত হাসিবে আর মহা গােলমাল।

লজ্জায় জামাই ছুটে পলাইয়া গেল॥

পিছনে পিছনে ফাঁদ করে ছুটাছুটি।

বলে, “মেজে দিয়ে যাও এই বেলা ঘটী॥”

ক্রোধেতে ব্রাহ্মণ বলে, “হােক্ যা হবার।

না রাখিব তােরে আমি কিছুতেই আর॥

এই বেলা কাছ থেকে পালা বেটা তুই।

কিছুতেই তােরে আর না রাখিব মুই॥”

ফাঁদ বলে,—“দাও নাক কাটিব এবার।

আছে ত মনেতে তব যতেক কড়ার॥

না কাটিয়ে নাক নাহি যাইব ত আমি।

বড় যে ভায়ের নাক কেটেছিলে তুমি॥

এর আগে ভৃত্য ছিল সােদর আমার।

বড়ই দুর্দ্দশা তুমি করিয়াছ তার॥

সেই শােধ লইতেই মম আগমন।

দাও নাক এই বেলা করিয়ে কর্ত্তন॥

ঘুঘু দেখিয়াছ তুমি ফাঁদ দেখ নাই।

এইবার মহাফাঁদে পড়িয়াছ তাই॥”

শুনিয়ে স্তম্ভিত তবে হইল ব্রাহ্মণ।

হেসে ফাঁদ, নাক তার করিল কর্ত্তন॥

